
Tes Laboratwa Ou yo

Your Lab Tests

Lé ou gen kanse li sanble yon moun toujou ap pran san ou pou yon kalite tes. Yo fe tes
laboratwa yo pou siveye kijan ko ou reponn nan tretman an. Tes laboratwa yo kapab
jwenn kék pwoblém tou epi dokte kapab itilize yo pou evite ou gen reyaksyon negatif.
Men kek kalite tés san ki pi komen ak sa yo kapab di dokte ou sou sante ou.

Emogram konple

Tés laboratwa ki pi komen w ap gen fé a rele yon emogram konplé oswa CBC. San an
fome avék dlo, pwoteyin, eleman nitritif, ak selil vivan. Yon CBC ap bay dokté ou
enfomasyon sou globil ou yo. Li mezire 3 kalite selil nan san an: globil wouj yo, globil
blan yo, ak plakéet yo.

Chak nan kalite selil sa yo gen yon djob espesyal. Nenpot nan selil sa yo kapab chanje
akoz tretman pou kanse a.

- Globil wouj (Red blood cells, RBC) yo nesese pou pote oksijén nan tout ko
ou. Fason ki pi senp pou mezire globil wouj ou yo se mezire emoglobin (HGB)
oswa ematokrit (HCT). Lé nenpot nan sa yo vin two ba, yo di moun nan gen
anemi. Yon HGB nomal se apepré 12 a 18, epi yon HCT nomal se apepré 37 a
52.

- Plakeét (Platelets, plts) yo ede sispann senyman. Yon moun ki an sante gen
ant 150,000 ak 450,000 plaket. Ou ka grafouyen oswa ou ka senyen fasil |&
nivo plaket ou yo ba. Chans pou senyen ap ogmante |lé kantite plakét ou yo
bese anba 20,000.

- Globil blan (White blood cells, WBC) yo batay kont enfeksyon. Yon moun Ki
an sante gen ant 5,000 ak 10,000 WBC. Gen anpil kalite globil blan, epi yo



chak travay nan yon fason espesyal. Globil blan ki pi enpotan pou batay kont
enfeksyon se netwofil. Yon moun ki an sante gen ant 2,500 ak 6,000 netwofil.
Dokte ou ap siveye kantite WBC ou depre paske chans pou gen enfeksyon pi
wo le kantite netwofil ou anba 500.

Panel pwopriyete chimik

Yon panel pwopriyete chimik se yon tés san ki kapab fe dokté ou konnen anpil bagay
sou fason 6gan ou yo ap travay. Pa egzanp, yon pati nan tés sa a ap fé dokte ou
konnen kijan fwa ou ap travay. Lot pati yo analize fason ren ou yo, ke ou, ak poumon ou
yo ap travay. Li mezire tou elektwolit ki nan san ou, tankou sodyom ak kalsyom.

Kisa ki nomal?

Entéval pou sa ki nomal nan rezilta emogram konplé yo ak pwopriyete chimik san an
enpe diferan ant yon laboratwa ak yon 106t. Kom yon rég, entéval nomal yo ekri sou rapo
laboratwa a, toupre rezilta tés ou. Kek moun jwenn li bon pou yo mande yon kopi rezilta
tes yo epi yo gen yon manm ekip swen sante yo pou yo revize chif yo avek yo.

Si ou gen kesyon sou kansé ou oswa sou tes laboratwa ou, tanpri rele nou nenpot le,
lajounen oswa lannwit, nan nimewo 1-800-227-2345.

